
Juan 1:29, 10-13 (ULB)

Dayta iti Kordero ti Dios a
mangik-ikkat iti basol iti
lubong… namati iti
naganna
Iti simmaruno nga aldaw, nakita ni Juan nga
um-umay ni Jesus kenkuana ket kinunana,
“Kitaenyo, dayta iti Kordero ti Dios a
mangik-ikkat iti basol iti lubong! … Adda
isuna iti lubong, ken naaramid ti lubong
babaen kenkuana ngem saan isuna a
naammoan iti lubong. Immay isuna kadagiti
bukodna a banbanag ngem saan isuna nga
inawat dagiti tattaona. Ngem kadagiti adu
nga immawat kenkuana, ken namati iti
naganna, inikkanna dagitoy ti kalintegan nga
agbalin nga an-annak iti Dios. Naipasngayda
saan a babaen iti dara, saan a babaen iti
pagayatan ti lasag, saan a babaen ti
pagayatan iti tao, no di ket babaen iti Dios.

Juan 3:3, 14-17 (ULB)

Gapu ta kasta unay ti
panagayat iti Dios iti
lubong, intedna ti
naidumduma nga Anakna…

maisalakan ti lubong
babaen kenkuana
Simmungbat ni Jesus kenkuana, “Pudno,
pudno, malaksid no maysa ket maiyanak
manen, saanna a makita ti pagarian iti Dios.” …

Kas iti panangipangato ni Moises iti uleg idiay
let-ang, masapul a maipangato met uray pay ti
Anak iti Tao tapno maaddaan ti amin a mamati
kenkuana iti biag nga agnanayon. Gapu ta
kasta unay ti panagayat iti Dios iti lubong,
intedna ti naidumduma nga Anakna tapno saan
a mapukaw ti siasinoman a mamati kenkuana
no diket maadaan iti biag nga agnanayon. Saan
nga imbaon iti Dios ti Anakna tapno ilunodna ti
lubong no diket tapno maisalakan ti lubong
babaen kenkuana.

Juan 7:24, 37-39, 43 (ULB)

Ti siasinoman a mamati
kaniak… manipud iti
unegna, agayos dagiti
karkarayan iti sibibiag a
danum
Saankayo a mangukom a maiyanatup iti akin
ruar a langa, ngem mangukomkayo iti
nalinteg.” … Ita ti maudi nga aldaw, ti
naindaklan nga aldaw iti fiesta, nagtakder ni
Jesus ken ipukpukkawna, “No adda ti
siasinoman a mawaw, palubusanyo nga
umay kaniak ket uminom. Ti siasinoman a
mamati kaniak kas imbaga iti Nasantoan a
Surat, manipud iti unegna, agayos dagiti
karkarayan iti sibibiag a danum.” Ngem
imbaga ni Jesus daytoy maipapan iti Espiritu,
nga awaten dagiti namati kenkuana. … Isu a
rimsua ngarud iti panagsisina kadagiti adu a
tattao gapu kenkuana.

Juan 6:33, 35, 37, 63 (ULB)

Ti espiritu ti mangmangted
iti biag. Awan ti
magungonam iti lasag…

Dagiti imbagak kadakayo a
sasao ket espiritu ken
dagitoy ket biag
Ta ti tinapay iti Dios ket diay aggapu iti langit
ken isu ti mangted iti biag iti lubong.” …

Kinuna ni Jesus kadakuada, “Siak ti tinapay ti
biag, siasinoman nga umay kaniak ket saan a
mabisinan ken siasinoman a mamati kaniak
ket saan a mawaw.” … Amin nga ited ti Ama
kaniak ket umayto kaniak, ken awan duadua
a saanko a papanawen ti siasinoman nga
umay kaniak.” … Ti espiritu ti mangmangted iti
biag. Awan ti magungonam iti lasag. Dagiti
imbagak kadakayo a sasao ket espiritu ken
dagitoy ket biag.

Juan 11:35-36, 38; Marcos 14:33-36 (ULB)

Kitaenyo no kasano ti
panagayatna ken ni Lazaro…

saan a ti pagayatak, ngem
ti pagayatam
Nagsangit ni Jesus. Ket kinuna dagiti Judio,
“Kitaenyo no kasano ti panagayatna ken ni
Lazaro!” … Ket ni Jesus, kabayatan nga
agsensennaay manen, napan iti tanem. …
Inkuyog da Pedro, Santiago ken ni Juan a
kaduana ket nangrugi isuna a madanagan ken
mariribukan ti kasta unay. Kinunana
kadakuada, “Ti kararuak ket agladladingit
unay, ket kaslaak matay. Agtalinaedkayo ditoy
ken agbantaykayo.” Napan ni Jesus iti adayo
bassit, nagpakleb iti daga ket nagkararag, a no
mabalin koma, ket lumabas daytoy nga oras
kenkuana. Kinunana, “Abba, Ama, amin a
banag ket mabalin kenka. Ikkatem daytoy a
kopa manipud kaniak. Ngem saan a ti
pagayatak, ngem ti pagayatam.”

Juan 13:14-17, 20 (ULB)

Masapul nga aramidenyo
met kas iti inaramidko
maipaay kadakayo… ti adipen
ket saan a nangatngato
ngem iti Amona
Ket no siak, ti Apo ken ti Maestro, a nangbuggo
kadagiti saksakayo, maikarikayo met a
mangbuggo kadagiti saka ti maysa ken maysa.
Ta inikkankayon iti pagtuladan tapno iti kasta
masapul nga aramidenyo met kas iti
inaramidko maipaay kadakayo. Pudno, pudno,
ibagak kadakayo, ti adipen ket saan a
nangatngato ngem iti Amona; wenno
nangatngato ti maysa nga isu iti naibaon ngem
ti nangibaon kenkuana. No ammoyo dagitoy a
banbanag, nagasatkayo no aramidenyo dagitoy.
… Pudno, pudno, ibagak kadakayo, isuna nga
umawat kaniak awatenna ti siasinoman nga
inbaonko, ken isuna nga umawaat kaniak
awatenna ti maysa nga nangibaon kaniak.”

Juan 14:6, 9, 19; 10:9-11 (ULB)

Siak ti dalan, ti pudno, ken
ti biag… Gapu ta agbiagak,
agbiagkayonto met
Kinuna ni Jesus kenkuana, “Siak ti dalan, ti
pudno, ken ti biag; awan iti makaapan iti Ama
malaksid no babaen kaniak. … Kinuna ni Jesus
kenkuana, “Nagtalinaeddak kadakayo iti
nabayag, ket saandak pay laeng nga amammo,
Felipe? Siasinoman a nakakita kaniak nakitana
metten ti Ama; kasanom nga ibaga, 'Ipakitam
ti Ama kadakami'? … Iti apagbiit, ti lubong ket
saannakton a makita pay, ngem makitadak.
Gapu ta agbiagak, agbiagkayonto met. … Siak ti
ruangan. Maisalakan ti siasinoman nga sumrek
babaen kaniak; umuneg isuna ken rumuar ket
makabiruk iti pagaraban. Ti agtatakaw saan
nga umay malaksid no agtakaw, mangpapatay
ken mangdadael. Immayak tapno maaddaanda
iti biag nga aglaplapusanan. Siak ti naimbag a
pastor. Ited iti naimbag a pastor ti biagna para
kadagiti karnero.

Juan 15:1-2, 4-5 (ULB)

Agtalinaedkayo kaniak…

Kas iti sanga a saan nga
agbunga iti bukodna
Siak ti pudno a puon, ken ti Amak ti
mangpadpadakkel iti puon. Alaenna nga
iyadayo ti tunggal sanga nga adda kaniak
a saan nga agbunga, ken dalusanna ti
tunggal sanga nga agbungbunga tapno
ad-adu pay ti ibungana. … Agtalinaedkayo
kaniak, ken kastaak met kadakayo. Kas iti
sanga a saan nga agbunga iti bukodna,
malaksid no agtalinaed iti puon, kasta
met kadakayo, malaksid no
agtalinaedkayo kaniak. Siak ti puon;
dakayo dagiti sanga. Siasinoman nga
agtalinaed kaniak ket kastaak met
kenkuana, dayta met laeng a tao ket
agbunga iti adu, ta awan ti maaramidanyo
no naisinakayo kaniak.

Juan 17:3-6 (ULB)

Daytoy ti biag nga
agnanayon: a maam-
ammodaka, ti maymaysa a
pudno a Dios, ken
kenkuana nga isu iti
imbaonmo, ni Jesu-Cristo
Daytoy ti biag nga agnanayon: a maam-
ammodaka, ti maymaysa a pudno a Dios, ken
kenkuana nga isu iti imbaonmo, ni Jesu-
Cristo. Indaydayawka ditoy daga, naturposko
ti trabaho nga intedmo kaniak nga aramidek.
Ita, Ama, padayawannak dita biangmo iti
dayag nga adda kaniak idi addaak kenka dita
dennam sakbay a naparsua ti lubong.
Impakaammok ti naganmo kadagiti tattao
nga intedmo kaniak a nagtaud iti lubong.
Kukuam ida; ket intedmo ida kaniak, ken
sinalimetmetanda ti saom.

Marcos 4:14-20 (ULB)

Ti kinamanangallilaw dagiti
kinabaknang, ken ti
panangtarigagay kadagiti
dadduma a banbanag, ket
bekkelenna ti sao
Inmula ti agimulmula ti sao. Dadduma ket dagiti natnag
iti igid ti kalsada, a nakaimulaan ti sao. No kasta a
mangngeganda daytoy, dagus nga umay ni Satanas ket
alaenna ti sao a naimula kadakuada. Dadduma met ket
dagiti naimula iti kabatoan, idi nangngeganda ti sao,
dagus nga inawatda daytoy a sirarag-o; Ket awananda
iti ramut, ngem makaanusda iti apagbiit. Kalpasan ket
sumangbay iti nakaro a rigat wenno pannakaidadanes
gapu iti sao, ket dagus a maitibkulda. Ken dagiti
dadduma ket dagiti naimula iti ayan dagiti nasiit a
mulmula. Mangngeganda ti sao, ngem sumrek dagiti
pakaseknan ti lubong, ti kinamanangallilaw dagiti
kinabaknang, ken ti panangtarigagay kadagiti dadduma
a banbanag, ket bekkelenna ti sao, ket agbalin daytoy a
saan a makabunga. Ket adda met dagiti kasla naimula
iti nasayaat a daga, isuda dagidiay nakangngeg iti sao
ken nangawat iti daytoy ken nagbungada: dadduma
ket tallo-pulo, ken dadduma ket innem a pulo ken
dadduma ket sangagasut. “

Marcos 11:22-25 (ULB)

Mamatikayo iti Dios…

masapul a pakawanenyo ti
aniaman a nakabasolan ti
siasinoman
Simmungbat ni Jesus kadakuada,
“Mamatikayo iti Dios. Pudno daytoy ibagak
kadakayo a siasinoman a mangibaga iti
daytoy a bantay, 'Maipangatoka koma ket
maitapuakka idiay baybay,' ket no saan nga
agduadua ti pusona ngem mamati a ti
imbagana ket mapasamak, kastanto ti
aramiden ti Dios. Ngarud ibagak kadakayo:
Amin a banag nga ikararagyo ken
dawatenyo, patienyo a naawatyon, ket
matagikuayonto daytoy. Inton agtakderkayo
ken agkararag, masapul a pakawanenyo ti
aniaman a nakabasolan ti siasinoman, tapno
ti Amayo nga adda sadi-langit
pakawanennanto met dagiti
panagsalungasingyo.

1 taga-Corinto 3:10-15 (ULB)

Agannad koma ti tunggal maysa
no kasano nga agipatakder isuna
iti daytoy… ti maysa a
naipatakderen, dayta ket ni Jesu-
Cristo… Subokento ti apuy ti kita
dagiti naaramidan ti tunggal
maysa
Segun iti parabur ti Dios a naited kaniak a kas nalaing
nga agipatpatakder, nangilatagak/nangiplastarak iti
pundasyon ken adda sabali a nagpatakder iti rabawna
daytoy. Ngem agannad koma ti tunggal maysa no
kasano nga agipatakder isuna iti daytoy. Ta awanen ti
makaipatakder/makaiplastar iti sabali a pundasion ngem
ti maysa a naipatakderen, dayta ket ni Jesu-Cristo. Ita,
no mangipatakder ti siasinoman iti rabaw ti pundasyon
nga addaan iti balitok, pirak, napateg a batbato, kayo,
garami, wenno nagirikan, maipakaammonto ti
trabahona, ta ipakaammonto daytoy ti lawag ti aldaw.
Ta maipakaammonto daytoy babaen iti apuy. Subokento
ti apuy ti kita dagiti naaramidan ti tunggal maysa. No
agtalinaed ti aniaman nga ipatakder ti tao,
magungunaanto isuna. Ngem no napuuran ti trabaho ti
siasinoman, agsagabanto isuna iti pannakapukaw. Ngem
maisalakanto isuna, a kasla agliblibas iti apuy.

1 taga-Corinto 3:5-7, 21-23 (ULB)

Inted ti Dios iti panagdakkel…

awanen ti
panagpaspasindayag
maipanggep kadagiti tattao…

kukuanakayo ni Cristo
Siasino ngarud ni Apollos? Ken siasino ni Pablo?
Dagiti adipen a babaen kadakuada ket
namatikayo, a nangtedan ti Apo kadagiti
trabaho. Nagmulaak, sinibugan ni Apollos, ngem
inted ti Dios iti panagdakkel. Isu ngarud, awan
aniaman no siasino ti agmula wenno ti
mangsibug. Ngem ti Dios ti mangpadpadakkel. …

Isu nga awanen ti panagpaspasindayag
maipanggep kadagiti tattao! Ta kukuayo dagiti
amin a banbanag, ni Pablo man, wenno ni
Apollos, wenno ni Cephas, wenno ti lubong,
wenno biag, wenno patay, wenno dagiti
banbanag iti agdama, wenno dagiti banbanag a
dumtengto. Kukuayo dagiti amin a banbanag,
ken kukuanakayo ni Cristo, ken kukua ti Dios ni
Cristo.

1 taga-Corinto 4:4-7 (ULB)

Sakbay nga umay ti Apo…

iparangna dagiti panggep iti
puso… Ania iti adda kadakayo a
saanyo a siwawaya a naawat?
Saanko nga ammo ti aniaman a pammabasol a
naaramid maibusor kaniak, ngem saanna a kayat a
sawen dayta nga awan ti basolko. Ti Apo ti
mangukom kaniak. Ngarud, saankayo nga agibalikas
iti panangukom maipanggep iti aniaman a banag
sakbay ti tiempo, sakbay nga umay ti Apo. Ipannanto
iti lawag dagiti nailimed a banbanag iti sipnget ken
iparangna dagiti panggep iti puso. Ket awatento ti
tunggal maysa ti pammadayawna manipud iti Dios.
Ita, kakabsat a lallaki ken babbai, inusarko dagitoy a
pagannurotan iti bagik ken ni Apolos para iti
pagimbaganyo, tapno mabalinyo masursuro kadakami
ti kayat a sawen iti pagsasao a, “Saankayo a lumabes
iti naisurat.” Daytoy ket tapno awan kadakayo ti
mangitangsit iti maysa a tao maibusor ti sabali. Ta
siasino ti makakita ti aniaman a nagdumaanyo ken
dagiti sabali? Ania iti adda kadakayo a saanyo a
siwawaya a naawat? No siwawaya a naawatyo
daytoy, apay nga agpalanggguadkayo a kasla saanyo
a siwaya-waya a naawat daytoy?

2 Corinto 10:3-5, 17-18 (ULB)

Dadaelenmi met ti tunggal
natangsit a banag a ngumato
maibusor iti pannakaammo
iti Dios… Ibaludmi ti tunggal
kapanunotan nga agtulnog
kenni Cristo
Ta uray no magmagnakami iti lasag, saankami a
makigubgubat segun iti lasag. Ta ti
pakirangrangetmi nga ig-igam ket saan a
nainlasagan. Ngem ketdi, addaanda iti nadiosan
a pannakabalin a mangdadael kadagiti natibker a
sarikedked. Pagbalinenda nga awan mamaayna
dagiti mangiyaw-awan a panagsisinnupiat.
Dadaelenmi met ti tunggal natangsit a banag a
ngumato maibusor iti pannakaammo iti Dios.
Ibaludmi ti tunggal kapanunotan nga agtulnog
kenni Cristo. … “Ngem ti agpaspasindayaw ket
agpasindayaw koma iti Apo.” Ta saan nga ti
umanamong iti bagina ti naanamongan. Ngem
ketdi, daytoy ket ti an-anamongan ti Apo.

2 Corinto 5:4, 10, 17, 20-21 (ULB)

No adda ti siasinoman kenni
Cristo, isuna ket maysa a baro
a parsua. Napukawen dagiti
daan a banbanag. Kitaenyo,
nagbalindan a baro
Ta pudno a kabayatan nga addakami iti daytoy a
tolda, agun-unnoykami a madagdagsenan. Saanmi
kayat ti maussuban. Ngem ketdi, kayatmi ti
makawesan, tapno ti matay ket mabalin a tilmunen
iti biag. … Ta masapul a dumatagtayo amin iti sango
iti tugaw iti pangukoman ni Cristo, tapno maawat iti
tunggal maysa ti maikari para kadagiti banbanag
nga inaramidna iti bagi, para iti pagsayaatan man
wenno pagdaksan. … Ngarud, no adda ti siasinoman
kenni Cristo, isuna ket maysa a baro a parsua.
Napukawen dagiti daan a banbanag. Kitaenyo,
nagbalindan a baro. … Isu a nadutokankami a kas
mangibagbagi ni Cristo, a kasla agpakpakaasi ti Dios
babaen kadakami. Agpakaasi kami kadakayo,
maipaay kenni Cristo: “Makikapiakayo iti Dios.”
Pinagbalinna ni Cristo a daton para iti basoltayo.
Isuna ti saan a pulos a nagbasol. Inaramidna daytoy
tapno agbalintayo a kinalinteg iti Dios kenkuana.

Taga-Galacia 3:2-3; 5:1, 4, 13-14 (ULB)

Gapu iti pannakawayawaya a
winayawayaannatayo ni Cristo…

saanyo koma nga usaren ti
pannakawayawayayo a kas
gundaway a maipaay iti lasag
Kayatko laeng a maammoan daytoy manipud
kadakayo. Inawatyo kadi ti Espiritu babaen kadagiti
aramid ti linteg wenno babaen iti panamati iti
nangngeganyo? Maagkayo kadi launay?
Nangrugikayo kadi iti Espiritu tapno agleppas laeng
iti nainlasagan? … Gapu iti pannakawayawaya a
winayawayaannatayo ni Cristo. Isu nga
agtakderkayo a sititibker ken saankayo manen nga
agpaadipen iti sangol iti pannakabalud. …

Naisinakayo kenni Cristo, dakayo amin a
“napalinteg” babaen iti linteg. Naiyadayokayo iti
parabur. … Ta inayabannakayo ti Dios kakabsat, iti
pannakawayawaya. Laeng ta saanyo koma nga
usaren ti pannakawayawayayo a kas gundaway a
maipaay iti lasag. Ngem ketdi pagserbianyo iti
tunggal maysa babaen iti ayat. Ta naipatungpal ti
sibubukel a linteg iti maysa a bilin, “Masapul nga
ayatem dagiti karrubam a kas iti bagim”.

Taga-Galacia 5:16-17, 19-24 (ULB)
Magnakayo babaen iti Espiritu ti
Dios… dagiti bunga ti Espiritu ket
ayat, rag-o, kapia
Ibagak a magnakayo babaen iti Espiritu ti Dios ket
saanyonto a matungpal dagiti tarigagay iti lasag. Ta
addaan kadagiti napigsa a tarigagay ti lasag a maibusor
iti Espiritu ken addaan met kadagiti napigsa a tarigagay
iti Espiritu a maibusor iti lasag. Ta kagura dagitoy ti
tunggal maysa. Ti pagbanaganna dayta ket saanyo nga
aramiden dagiti banbanag a tartarigagayanyo nga
aramiden. … Ita, makita dagiti aramid iti lasag. Dagitoy
ket kinaderrep, kinarugit, tarigagay ti lasag, panagdayaw
kadagiti didiosen, kinamananggagamud,
kinamanangbubusor, panagraranget, panagimon, nalaka
a panagunget, panagi-innagaw, saan a panagtitinnunos,
panagsisina, panagapal, kinamammartek, panagraranget
gapu iti kinabartek, ken dagiti dadduma pay a banbanag
a kas kadagitoy. Ballaagankayo a kas iti panangballaagko
kadakayo idi a saanto a matawid dagiti agar-aramid
kadagiti kakastoy a banbanag ti pagarian ti Dios. Ngem
dagiti bunga ti Espiritu ket ayat, rag-o, kapia, kinaanus,
kinamanangngaasi, kinaimbag, pammati, kinaalumanay,
ken panagteppel iti bagi. Awan ti linteg a maibusor
kadagiti kakastoy a banbanag. Inlansa dagiti naibilang
kenni Cristo Jesus iti krus ti lasag nga addaan kadagiti
regget ken dagiti amin a dakes a tarigagayna.

1 Timoteo 2:1-6 (ULB)

Dagiti kiddaw, dagiti kararag,
dagiti pannangibabaet ken
dagiti panagyaman ket
maaramid koma para iti amin a
tao… tapno agbiagtayo koma a
natalna ken naulimek iti amin a
kinanadiosan ken kinatakneng
Ngarud umuna iti amin, dawatek a dagiti kiddaw,
dagiti kararag, dagiti pannangibabaet ken dagiti
panagyaman ket maaramid koma para iti amin a
tao, para kadagiti ari ken kadagiti amin nga adda iti
turay, tapno agbiagtayo koma a natalna ken
naulimek iti amin a kinanadiosan ken kinatakneng.
Nasayaat ken makaay-ayo daytoy iti sangoanan ti
Dios a mangisalakantayo. Tarigagayna a ti amin a
tao ket maisalakan ken maammoanda ti kinapudno.
Ta adda maymaysa a Dios, ken adda maymaysa a
mangibabaet para iti Dios ken ti tao, isu ti tao a ni
Cristo Jesus. Intedna ti bagina kas subbot para
kadagiti amin, a kas ti pammaneknek iti umno a
tiempo.

1 Timoteo 6:17-20 (ULB)

Salimetmetanda ti
pudpudno a biag…

salaknibam no ania iti
naited kenka
Ibagam kadagiti baknang ditoy lubong a
saanda nga agpasindayag, ken saanda a
mangnamnama kadagiti kinabaknang, a saan a
pakasiguradoan. Ngem ketdi, rumbeng a
mangnamnamada iti Dios. Ipapaayna kadatayo
ti amin a pudno a kinabaknang nga intay
ragragsaken. Ibagam kadakuada nga
agaramidda iti nasayaat, a bumaknangda
kadagiti nasayaat nga aramid, a managparabur
ken situtulokda a mangibingay. Iti kasta, maka-
urnongdanto para bagbagida iti nasayaat a
pundasion iti masakbayan, tapno
salimetmetanda ti pudpudno a biag. Timoteo,
salaknibam no ania iti naited kenka. Liklikam ti
minamaag a sarita ken saan nga agtutunos a
sarita a biddut a naawagan iti
pannakaammmo.

Maika-dua a Timoteo 1:9-10, 13-14 (ULB)

Ti Dios iti nangisalakan
kadatayo ken nangayab
kadatayo babaen iti nasantoan
a pannakaayab… Salimetmetam
ti paguadan dagiti napudno a
mensahe a nangngegam kaniak
Ta ti Dios iti nangisalakan kadatayo ken nangayab
kadatayo babaen iti nasantoan a pannakaayab.
Inaramidna daytoy, saan a segun kadagiti
aramidtayo, ngem segun iti bukodna a panggep ken
parabur. Intedna kadatayo dagitoy a banbanag
babaen kenni Cristo Jesus sakbay a nangrugi ti
tiempo. Ngem ita, ti panangisalakan ti Dios ket
naipakaammo babaen ti panagparang ti
Mangisalakantayo a ni Cristo Jesus. Ni Cristo ti
nangpatingga iti patay, ken nangiyeg iti biag a saan
pulos nga agpatingga nga aglawag babaen iti
ebanghelio. … Salimetmetam ti paguadan dagiti
napudno a mensahe a nangngegam kaniak, nga
addaan ti pammati ken ayat nga adda kenni Cristo
Jesus. Ti nasayaat a banag nga intalek ti Dios kenka,
salaknibam babaen iti Espiritu Santo, nga agnanaed
kadatayo.

Maika-dua a Timoteo 3:16-17; Maikaddua a Pedro 1:19-21
(ULB)Ti entero a nasantoan a

surat ket indalan ti Dios…

panagsanay iti kinalinteg
Ti entero a nasantoan a surat ket indalan ti
Dios. Daytoy ket mausar para iti doktrina, iti
panangbabalaw, iti panangatur, ken
panagsanay iti kinalinteg. Daytoy ket tapno
mabalin a agbalin a naan-anay ti tao ti Dios,
ken maisagana para iti tunggal nasayaat nga
aramid. … Adda kadakami daytoy a sao a
naipadto a napatalged, nga isu iti
ipangpangagyo a nasayaat. Maiyarig daytoy
iti agranranniag a silaw iti nasipnget a disso
agingga a dumteng ti agsapa ken agsingising
ti bituen iti agsapa kadagiti puspusoyo.
Ammoenyo nga umuna daytoy, nga iti
naisurat a padto ket saan a nagtaud iti bukod
a kapanunotan ti profeta Ta awan ti padto
nga immay babaen iti pagayatan ti tao, ngem
babaen kadagiti tattao nga indalan ti Espiritu
Santo a nangisao iti sao a nagtaud iti Dios.

Santiago 1:17, 19-22 (ULB)

Ti tunggal nasayaat a sagut
ken tunggal naan-anay a
sagut ket manipud idiay
ngato… iti kinapakumbaba
awaten ti naimula a sao
Ti tunggal nasayaat a sagut ken tunggal naan-
anay a sagut ket manipud idiay ngato, a
bumabbaba manipud iti Ama dagiti lawag. Saan
nga agbalbaliw isuna a kasla kadagiti agsukat-
sukat nga aniniwan. … Ammoyo daytoy, ay-
ayatek a kakabsat. Masapul a nasiglat a
dumngeg ti tunggal tao, nainnayad nga agsao,
ken saan a nalaka a makaunget, ta ti unget ti
tao ket saanna a tungpalen ti kinalinteg iti Dios.
Ngarud ikkatenyo amin a managbasol a rugit
ken ti dakes nga adda iti sadinoman, ken iti
kinapakumbaba awaten ti naimula a sao, nga isu
ti makaisalakan kadagiti kararuayo.
Agtulnogkayo iti sao, saanyo laeng a denggen
daytoy, nga al-allilawenyo dagiti bukodyo a
bagi.

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

Spiritual Warfare Cards.com
Unlocked Literal Bible · CC BY-SA 4.0 · Door43 World Missions Community



Santiago 4:4, 6-8, 10, 12 (ULB)

Supringen ti Dios dagiti
napalanguad… Umasidegkayo iti
Dios, ket umasidegto isuna
kadakayo… Agpakumbabakayo iti
sangoanan ti Apo, ket itag-
aynakayonto
Dakayo a mannakikamalala a babbai! Saanyo kadi nga
ammo nga ti pannakigayyem iti lubong ket
pannakisuppiat maibusor iti Dios? Ngarud, ti
siasinoman a mangikeddeng nga agbalin a gayyem iti
lubong ar-aramidenna ti bagina a kabusor iti Dios. …

Ngem mangmangted pay ti Dios iti ad-adu a parabur,
nga isu ti gapu na a kinuna iti Nasantoan a Surat,
“Supringen ti Dios dagiti napalanguad, ngem
mangmanted iti parabur kadagiti napakumbaba.”
Ngarud, paiturayanyo ti bagbagiyo iti Dios.
Supringenyo ti diablo, ket panawannakayonto.
Umasidegkayo iti Dios, ket umasidegto isuna kadakayo.
Dalusanyo dagiti imayo, dakayo a managbasol, ken
pasin-awenyo dagiti pusoyo, dakayo nga agduadua. …

Agpakumbabakayo iti sangoanan ti Apo, ket itag-
aynakayonto. … Maysa laeng ti mangmangted iti linteg
ken ukom, ti Dios, ti makaisalakan ken makadadael.
Siasinokayo a mangukom iti kaarrubayo?

Santiago 4:13-17 (ULB)

Siasino ti makaammo iti
mapasamak inton bigat… No
pagayatan ti Apo,
agbiagkaminto ket
aramidenminto daytoy wenno
dayta… Amin a kasta a
panagpaspasindayag ket dakes
Dumngegkayo, dakayo nga agibagbaga, “Ita nga
aldaw wenno inton bigat ket mapankaminto iti
daytoy nga ili, ket agnaedkami idiay iti maysa a
tawen, ket agtagilakokami, ket
makagungunakaminto.” Siasino ti makaammo iti
mapasamak inton bigat, ken ania ngay met koma ti
biagyo? Ta kaslakayo angep nga agparang iti
apagbiit ket kalpasanna agpukaw. Ngem ketdi
ibagayo koma, “No pagayatan ti Apo, agbiagkaminto
ket aramidenminto daytoy wenno dayta.” Ngem ita
ipaspasindayagyo ti maipapan kadagiti panggepyo.
Amin a kasta a panagpaspasindayag ket dakes.
Ngarud, kenkuana a makaammo nga agaramid iti
nasayaat ngem saanna nga ar-aramiden daytoy,
basol kenkuana daytoy.

Judas 1:1-2, 20-21, 24-25 (ULB)

Umado koma ti asi ken talna
ken ayat kadakayo… dakayo a
patpatgek, iti panangpabilegyo
kadagiti bagbagiyo iti
nasantoan unay a pammatiyo
Ni Judas, maysa nga adipen ni Jesu-Cristo ken kabsat
ni Santiago, kadagidiay naayaban, nga ay-ayaten ti
Dios Ama, ken nailasin a maipaay kenni Jesu-Cristo:
Umado koma ti asi ken talna ken ayat kadakayo. …

Ngem dakayo a patpatgek, iti panangpabilegyo
kadagiti bagbagiyo iti nasantoan unay a pammatiyo,
ken iti panagkararagyo iti Espiritu Santo,
agtalinaedkayo iti ayat ti Dios, ken urayenyo ti asi ti
Apotayo a ni Jesu-Cristo a mangiyeg kadakayo iti
biag nga agnanayon. … Ita, kenkuana a makabael a
mangilisi kadakayo iti pannakaitibkol, ken
mamagtakder kadakayo iti sangoanan ti nadayag nga
imatangna, nga awan pakapilawan ken addaan iti
naindaklan a rag-o, iti maymaysa laeng a Dios a
mangisalakan kadatayo babaen kenni Jesu-Cristo nga
Apotayo, kenkuana ti kinadayag, kinadayaw,
kinaturay ken pannakabalin—sakbay ti amin a tiempo,
ken ita, ken iti agnanayon nga awan inggana. Amen.

Exodo 20:2-8, 12-17, 20 (ULB)
Siak ni Yahweh a Diosyo… Masapul nga
awanen iti sabali a diosyo malaksid
kaniak… ipakitak ti kinapudnok iti
katulagan kadagiti rinibu a mangay-ayat
kaniak
“Siak ni Yahweh a Diosyo, a nangiruar kadakayo manipud iti daga ti
Egipto, manipud iti balay ti pannakatagabu. Masapul nga awanen
iti sabali a diosyo malaksid kaniak. Dika agaramid iti kinitikitan a
ladawan wenno kapada ti aniaman a banag nga adda iti langit,
wenno adda iti uneg ti daga, wenno adda iti uneg ti danum. Dika
agrukbab kadagitoy wenno agdayaw kadagitoy, ta siak, ni Yahweh
a Diosmo ket managimonak a Dios. Dusaek dagiti kinadakes dagiti
kapuonan babaen iti panangiyegko iti dusa kadagiti kaputotan,
inggana iti maikatlo ken iti maikauppat a henerasion dagiti
manggurgura kaniak. Ngem ipakitak ti kinapudnok iti katulagan
kadagiti rinibu a mangay-ayat kaniak ken mangsalsalimetmet
kadagiti bilinko. Dimo aramaten ti naganko, ni Yahweh a Diosmo,
iti awan kapaypay-anna ta saankonto a palabsen ti siasinoman a
mangaramat iti naganko iti awan kapaypay-anna. Lagipem ti
Aldaw a Panaginana, nga idatonmo daytoy kaniak. … Dayawem ti
amam ken ti inam tapno agbiagka iti nabayag iti daga a siak, ni
Yahweh a Diosmo, ket itedko kenka. Dika mamapatay iti
siasinoman. Dika makikamalala. Dimo takawan ti siasinoman. Dika
mangted iti parbo a pammaneknek maibusor iti kaarrubam. Dimo
aguman ti balay ti kaarrubam; dimo aguman ti asawa a babai ti
kaarrubam, ti lalaki a tagabuna, ti babai a tagabuna, ti bakana,
dagiti asnona, wenno aniaman a banag a kukua ti kaarrubam.” …

Kinuna ni Moises kadagiti tattao, “Saankayo nga agbuteng, ta
immay ti Dios tapno suotennakayo tapno ti panagdayaw kenkuana
ket maadda koma kadakayo, ken tapno saankayo nga agbasol.”

Josue 1:7-11 (ULB)

Pumigsa ken tumuredka iti
kasta unay… Utobemto daytoy
iti aldaw ken rabii… Adda kenka
ni Yahweh a Diosmo iti
sadinoman a papanam
Pumigsa ken tumuredka iti kasta unay. Tungpalem a
nasayaat dagiti amin a linteg nga imbilin kenka iti
adipenko a ni Moises. Surotem a naan-anay dagitoy
tapno agballigika iti sadinoman a papanam.
Kanayonmonto a saritaen ti maipanggep iti daytoy a
libro ti linteg. Utobemto daytoy iti aldaw ken rabii
tapno matungpalmo dagiti amin a naisurat iti daytoy.
Ket agbalinkanto a narang-ay ken naballigi. Saan
kadi nga imbilinko kenka? Pumigsa ken tumuredka!
Saanka nga agbuteng. Saanka a maupay. Adda kenka
ni Yahweh a Diosmo iti sadinoman a papanam.”
Binilin ngarud ni Josue dagiti mangidadaulo kadagiti
tattao, “Mapankayo idiay kampo ket ibilinyo kadagiti
tattao, 'Mangisaganakayo kadagiti taraon para
kadagiti bagbagiyo. Kalpasan iti tallo nga aldaw
ballasiwenyonto iti Karayan Jordan ket serken ken
tagikuaenyo ti daga nga it-ited ni Yahweh a Diosyo
kadakayo.'”

I Samuel 16:7; II Samuel 7:18, 13, 23, 22 (ULB)

Kitaen ti tao ti akin-ruar a
langa, ngem ni Yahweh, kumita
iti puso
Ngem kinuna ni Yahweh kenni Samuel, “Saanmo a
kitaen ti akin-ruar a langana, wenno ti kinatayagna;
gapu ta linaksidko isuna. Ta ni Yahweh, saan a kumita
a kas iti panagkita ti tao; kitaen ti tao ti akin-ruar a
langa, ngem ni Yahweh, kumita iti puso.” … Ket
immuneg ni ari David ket natugaw iti sangoanan ni
Yahweh; kinunana, “Siasino-ak koma, O Yahweh a
Dios, ken ania koma ti pamiliak ta inyegnak iti kastoy
a kasasaad? … Mangbangunto isuna iti balay gapu iti
naganko, ken pagtaginayunekto ti trono iti
pagarianna. … Ken ania a nasion ti kasla kadagiti
tattaom nga Israelita, ti maysa a nasion iti rabaw ti
daga a napanam ken inispalmo, Dios, a para kenka?
Inaramidmo daytoy tapno agbalinda a tattaom, a
mangitag-ay iti naganmo, ken agaramid kadagiti
naindaklan ken nakaskasdaaw nga ar-aramid para iti
dagam. Pinapanawmo dagiti nasion ken dagiti
didiosenda manipud iti sangoanan dagiti tattaom, nga
inispalmo manipud idiay Egipto. … Ngarud
naindaklanka, Apo a Yahweh. Ta awan ti kas kenka,
ken awanen ti Dios malaksid kenka, kas kadagiti
nangnangngegmi.

Nehemias 1:4-11 (ULB)
A napudno iti katulaganna ken
kinamanangngaasina kadagiti
mangipatpateg kenkuana… Ak-aklonek
dagiti basol dagiti tattao ti Israel…

Nagtignaykami a sidadangkes kenka
Ket apaman a nangngegko dagitoy a sasao, nagtugawak ket
nagsangitak, adu nga aldaw a nagladladingitak, nagay-ayunar ken
nagkarkararagak iti sangoanan ti Dios ti langit. Kinunak, “O
Yahweh, sika ti Dios ti langit, ti Dios a naindaklan ken
nakakaskasdaaw, a napudno iti katulaganna ken
kinamanangngaasina kadagiti mangipatpateg kenkuana ken
mangtungtungpal kadagiti bilinna. Denggem ti kararagko ken
lukatam dagiti matam tapno mangngegmo ti kararag ti adipenmo
nga ikararagko ita iti sangoanam iti aldaw ken rabii para kadagiti
tattao ti Israel nga adipenmo. Ak-aklonek dagiti basol dagiti tattao
ti Israel, a nagbasolanmi kenka. Nagbasolak ken ti balay ti amak.
Nagtignaykami a sidadangkes kenka, ken saanmi a tinungpal dagiti
bilin, dagiti alagaden ken dagiti paglintegan nga imbilinmo kenni
Moises nga adipenmo. Lagipem ti sao nga imbilinmo kenni Moises
nga adipenmo, 'No agbalinkayo a saan a napudno, iwaraskayonto
kadagiti nasion, ngem no agsublikayo kaniak ken surotenyo dagiti
bilbilinko ken aramidenyo dagitoy, uray no naiwaras dagiti tattaoyo
agingga iti kaadaywan a lugar, ummongekto ida manipud sadiay ket
ipankonto ida iti dayta a lugar a pinilik a pagtalinaedan ti naganko.'
Ita, isuda dagiti adipenmo ken tattaom nga insalakanmo babaen iti
naindaklan a pannakabalinmo ken iti bileg ti imam. O Yahweh,
agpakpakaasiak kenka, denggem ita ti kararag ti adipenmo, ken iti
kararag dagiti adipenmo a naragsak nga agdayaw iti naganmo.
Pagballigiem ti adipenmo ita nga aldaw ken ipaayam isuna ti asi iti
imatang daytoy a tao.” Agserserbiak idi a kas mangimatmaton ti
pannakaidasar iti arak ti ari.

Dagiti Salmo 1:1-6 (ULB)

Anamungan ni Yahweh ti
dalan dagiti nalinteg, ngem
mapukawto ti dalan dagiti
nadangkes
Nagasat ti tao a saan a magna iti pammagbaga
dagiti nadangkes, wenno agtakder iti dalan
dagiti managbasol, wenno agtugaw iti
taripnong dagiti manglalais. Ngem ti ragsakna
ket adda iti linteg ni Yahweh, ken ut-utobenna
ti linteg ni Yahweh iti aldaw ken rabii. Maiyarig
isuna iti maysa a kayo a naimula iti igid dagiti
waig nga agbunga iti tiempona, a saan a
malaylay dagiti bulongna; agballigi ti aniaman
nga aramidenna. Saan a kasta dagiti
nadangkes, ngem kasla ketdi iti taep nga
itayab ti angin. Isu a saanto a makatakder
dagiti nadangkes iti panangukom, wenno
dagiti managbasol iti taripnong dagiti nalinteg.
Ta anamungan ni Yahweh ti dalan dagiti
nalinteg, ngem mapukawto ti dalan dagiti
nadangkes.

Dagiti Salmo 4:1-8 (ULB)
Ilaslasin ni Yahweh dagiti
nadiosan para kenkuana… Gapu iti
kinatalna nga agidda ken
maturogak, ta sika laeng, O
Yahweh, pagbalbalinennak a
naan-anay a natalged
Sungbatannak no umawagak, O Dios ti kinalintegko;
ispalennak no agpeggadak. Kaasiannak ken denggem ti
kararagko. Dakayo a tattao, aginggana kaano a
pagbalbalinenyo a pakaibabainan ti dayawko? Aginggana
kaano ti panagayatyo iti awan serserbina ken
panangsapulyo kadagiti kinaulbod? Selah Ngem
ammoenyo nga ilaslasin ni Yahweh dagiti nadiosan para
kenkuana. Denggennakto ni Yahweh no umawagak
kenkuana. Agpigergerkayo iti buteng, ngem saankayo
nga agbasol! Utobenyo iti pusoyo iti pagiddaanyo ket
agulimekkayo. Selah Idatonyo dagiti daton iti kinalinteg
ken agtalekkayo kenni Yahweh. Adu ti agkuna, “Siasino ti
mangipakita kadakami iti aniaman a nasayaat?” O
Yahweh, paraniagem ti lawag ti rupam kadakami.
Inikkam ti pusok iti ad-adda a kinaragsak ngem iti adda
kadagiti dadduma idi immadu ti trigo ken baro nga
arakda. Gapu iti kinatalna nga agidda ken maturogak, ta
sika laeng, O Yahweh, pagbalbalinennak a naan-anay a
natalged.

Dagiti Salmo 15:1-5 (ULB)

Isuna a magmagna nga awan
pakapilawanna ken ar-
aramidenna ti umno… agsasao iti
pudno manipud iti pusona…

Saanto pulos a magunggon ti
siasinoman nga agaramid
kadagitoy a banbanag
O Yahweh, siasinonto ti mabalin nga agtaeng iti
tabernakulom? Siasinonto ti mabalin nga agnaed iti
nasantoan a turodmo? Isuna a magmagna nga awan
pakapilawanna ken ar-aramidenna ti umno, ken
agsasao iti pudno manipud iti pusona. Saan isuna a
mamadpadakes babaen iti dilana, wenno
mangdangdangran kadagiti sabali, wenno manglalais
iti kaarrubana. Kagura dagiti matana dagiti awan
serserbina a tattao, ngem padayawanna dagiti
agbuteng kenni Yahweh. Agsapsapata isuna iti
bukodna a pakaisagmakan ken saanna nga ibabawi
dagiti karkarina. Saanna a paan-anakan no agipabulod
iti kuarta. Saan isuna nga umaw-awat iti pasuksok
tapno agsaksi a maibusor iti awan basolna. Saanto
pulos a magunggon ti siasinoman nga agaramid
kadagitoy a banbanag.

Dagiti Salmo 13:1-3, 5-6 (ULB)

Nagtalekak iti kinapudno ti
tulagmo… Agkantaak kenni
Yahweh gapu ta
nangaramid isuna kaniak
kadagiti nasayaat a
banbanag
Kasano kabayag, O Yahweh, a liplipatem ti
maipapan kaniak? Kasano kabayag nga
ilemlemmengmo ti rupam kaniak? Kasano
kabayag nga agdanag ken agladingitak iti
pusok iti agmalmalem? Kasano kabayag a
pagballigiandak dagiti kabusorko? Kumitaka
kaniak ket sungbatannak, O Yahweh a
Diosko! Lawlawagam dagiti matak, ta no
saan ket matayak. … Ngem nagtalekak iti
kinapudno ti tulagmo; agragrag-o ti pusok iti
panangisalakanmo. Agkantaak kenni Yahweh
gapu ta nangaramid isuna kaniak kadagiti
nasayaat a banbanag.

Dagiti Salmo 16:1-5, 7-11 (ULB)

O Yahweh, sika ti pinilik a
pasetko ken ti kopak… Iggemmo ti
masakbayak… Isursurom kaniak ti
dalan ti biag
Salaknibannak, O Dios, ta agkamkamangak kenka.
Kunak kenni Yahweh, “Sika ti Apok; awan serserbina ti
kinaimbagko no maisinaak kenka. No maipapan kadagiti
nasantoan a tattao nga adda iti rabaw ti daga,
natakneng a tattao, adda kadakuada ti amin a
pakaragsakak. Umadunto dagiti pakariribukanda, dagiti
agbirbiruk kadagiti sabali a dios. Saanakto a
mangibukbok kadagiti mainom a daton a dara kadagiti
diosda wenno itag-ay dagiti naganda babaen kadagiti
bibigko. O Yahweh, sika ti pinilik a pasetko ken ti kopak.
Iggemmo ti masakbayak. … Idaydayawko ni Yahweh, a
mangbalbalakad kaniak; isursuronak ti panunotko uray
iti rabii. Isaadko ni Yahweh iti sangoanak iti amin a
tiempo, tapno saanak a magunggon manipud iti
makannawan nga imana! Ngarud, maragsakan ti pusok;
itantan-ok isuna iti napadayawan a pusok; awan duadua
nga agbiagak a sitatalged. Ta saanmo a baybay-an ti
kararuak idiay sheol. Saanmo nga ipalubos a makita ti
napudno kenka ti abut. Isursurom kaniak ti dalan ti
biag; aglaplapusanan a rag-o ti agnanaed iti presensiam;
iti agnanayon, adda ragsak iti makannawan nga imam.

Dagiti Salmo 23:1-6 (ULB)

Ni Yahweh ti pastorko;
awanto ti pagkurangak…

Insublina ti biagko… addaka
kaniak
Ni Yahweh ti pastorko; awanto ti
pagkurangak. Ipaiddanak kadagiti nalangto a
pagaraban; idalannak iti sibay ti natalinaay a
dandanum. Insublina ti biagko; iturongnak
kadagiti nalinteg a daldalan gapu iti naganna.
Uray no magnaak iti tanap ti kasipngetan
nga anniniwan, saanakto nga agbuteng a
madangran agsipud ta addaka kaniak; ti
bastonmo ken sarukodmo liwliwaendak.
Mangisaganaka ti lamisaan iti sangoanak iti
imatang dagiti kabusorko; pinulotam ti ulok
iti lana; ket agliplippias ti kopak. Awan iti
duadua a kinaimbag ken kinapudno ti tulag ti
agtultuloy iti amin nga aldaw iti biagko; ken
agtaengakto iti balay ni Yahweh iti mabayag
unay a tiempo!

Dagiti Proverbio 1:7; 9:18; 4:23-26 (ULB)

Pagtalinaedem a natalged
ti pusom ken ikagumaam
daytoy a bantayan, ta
manipud iti daytoy ket
agayus ti ubbog ti biag
Ti panagbuteng kenni Yahweh ket isu ti
pangrugian iti pannakaammo— laisen dagiti
maag ti kinasirib ken disiplina. … Ngem saanna
nga ammo nga adda sadiay dagiti natay, a
dagiti sangaili ti babai ket adda kadagiti
yuyeng ti sheol.” … Pagtalinaedem a natalged
ti pusom ken ikagumaam daytoy a bantayan,
ta manipud iti daytoy ket agayus ti ubbog ti
biag. Ikkatem ti panagul-ulbodmo ken
ibellengmo dagiti dakes a panagsarsaritam.
Arigna nga ikitam a deretso dagiti matam ken
iti sangoanam laeng ti kitkitam. Agaramidka
iti nasimpa a pagnaan dagiti sakam; ket
natalgedto dagiti amin a dalanmo.

Jeremias 17:5, 7-10 (ULB)

Ti puso ket ad-adda a
manangallilaw ngem iti
aniaman a banag… Siak ni
Yahweh, ti mangsuksukimat iti
panunot, ti mangsubsubok iti
puso
Kuna ni Yahweh, “Ti tao nga agtaltalek iti padana a
tao ket nailunod; pagbalinenna a pigsana ti lasag
ngem iyadayona ti pusona kenni Yahweh. … Ngem ti
tao nga agtaltalek kenni Yahweh ket mabendisionan,
ta ni Yahweh ti gapuanan ti talgedna. Ta kayariganna
ti maysa a mula nga asideg iti danum ti waig;
agwarasto dagiti ramutna. Saannanto a marikna ti
pudot a dumteng, ta narukbos dagiti bulongna. Ket
iti panawen ti tikag, saanto a madanagan daytoy
wenno agsardeng ti panagbungana. Ti puso ket ad-
adda a manangallilaw ngem iti aniaman a banag.
Daytoy ket masakit; Siasino ti makaawat iti daytoy?
Siak ni Yahweh, ti mangsuksukimat iti panunot, ti
mangsubsubok iti puso. Itedko iti tunggal tao ti
maiparbeng kenkuana, ti panangdusa kenkuana
gapu iti bunga dagiti inaramidna.

Joel 2:11-14 (ULB)

Agsublikayo kaniak iti amin a
pusoyo. Agayunar, agsangit,
ken agladingitkayo… naasi
ken managparabur isuna,
saan a nalaka nga agunget
Kasta unay a nakabutbuteng ti aldaw ni Yahweh.
Siasino ngay koma ti makalasat iti daytoy? Kuna
ni Yahweh, “Ngem uray pay ita, agsublikayo
kaniak iti amin a pusoyo. Agayunar, agsangit,
ken agladingitkayo.” Ipakitayo ti sipupuso a
panagbabawiyo ken saan laeng nga iti
panangray-abyo kadagiti kawesyo, ket
agsublikayo kenni Yahweh a Diosyo. Ta naasi
ken managparabur isuna, saan a nalaka nga
agunget ngem ketdi napnoan iti ayat, ken
saannatayo koma a kayat a dusaen. Siasino ngay
koma ti makaammo? No ngay agbaliw ti
pangngeddengna ket maasian isuna, ken
mangted isuna kadagiti bendision, daton a
bukbukel ken daton a mainum nga agpaay kenni
Yahweh a Diosyo?

Obidias 1:3-4, 15, 17 (ULB)

Inallilawnaka ti
kinapannakkel ti pusom…

No ania ti inaramidmo,
maaramidto met kenka
Inallilawnaka ti kinapannakkel ti pusom, sika
nga agnanaed iti nagbabaetan ti bato, iti
nakangatngato a pagtaengam, sika a
mangibagbaga dita pusom, “Siasinonto ngay
ti mangipababa kaniak iti daga?” Numan pay
nangato ti panagtayabmo a kas iti agila, ken
numan pay naiyaramid ti umokmo iti ayan
dagiti bituen, ipababakanto manipud sadiay,
kuna ni Yahweh. … Ta asidegen ti aldaw ni
Yahweh kadagiti amin a nasion. No ania ti
inaramidmo, maaramidto met kenka. Dagiti
aramidmo ket agsublinto metlaengkenka. …

Ngem idiay Bantay Sion, addanto dagiti
makalibas, ket agbalinto a nasantoan daytoy;
ket tagikuaento manen ti balay ni Jacob
dagiti bukodda a sanikua.

Nahum 1:2-3, 5, 7 (ULB)

Naimbag ni Yahweh, maysa a
sarikedked iti aldaw ti
riribuk; ken napudno isuna
kadagiti agkamang kenkuana
Ni Yahweh ket managimon a Dios ken
managibales; managibales ni Yahweh ken
napnoan ti pungtot; managibales ni Yahweh
kadagiti kabusorna ken sipupungtot latta
kadagiti kabusorna. Saan a nalaka nga
agpungtot ni Yahweh ken naindaklan ti
pannakabalinna, saanna a pulos nga ipakaammo
nga awan basol dagiti kabusorna. Ipakpakita ni
Yahweh ti wagasna babaen iti alipugpog ken iti
bagyo, ket dagiti ulep ti tapok dagiti sakana. …

Agkintayeg dagiti bantay iti presensiana, ken
marunaw dagiti turturod; margaay ti daga iti
presensiana, pudno, ti lubong ken dagiti amin
tattao nga agnanaed iti daytoy. … Naimbag ni
Yahweh, maysa a sarikedked iti aldaw ti riribuk;
ken napudno isuna kadagiti agkamang
kenkuana.

Mikias 6:6, 8; Habakkuk 2:4-5 (ULB)

Magnaka a sipapakumbaba
iti Diosmo… ti nalinteg ket
agbiagto babaen iti
pammatina
Ania ti rumbeng nga idatagko kenni Yahweh, kas
agrukbabak iti kangatoan a Dios? Nasken kadi
nga umayak kenkuana nga addaan ti daton a
mapuoran, iti urbon a baka a natawenan? …

Imbagana kenka, O tao, no ania ti naimbag, ken
ania ti sapsapulen ni Yahweh kenka: Aramidem
ti nalinteg, ayatem ti kina-imbag, ken magnaka a
sipapakumbaba iti Diosmo. … Kitaem! Ti tao nga
agtaltalek iti kaungganda ket awan
pagbanaganna. Ngem ti nalinteg ket agbiagto
babaen iti pammatina! Ta ti arak ket mangliliput
iti natangsit nga agtutubo a lalaki tapno saan
isuna nga agtulnog, ngem, padpadakkelenna ti
kalikagumna a kas iti tanem ken kas iti patay a
saan a pulos a mapnek. Ummongenna dagiti
amin a nasion a para iti bagina ken ummongenna
dagiti amin a tattao para iti bagina.

